
MØTEINNKALLING.

Utval:
Planutval


Møtestad:
KOMMUNEHUSET


Møtedato:
03.10.2006
Kl: 15.15

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

SAKLISTE.

Saksnr.
Arkivsaksnr.




Tittel.

0105/06
06/01154




GODKJENNING AV MØTEBOK FRÅ MØTE 14.09.2006 

0106/06
06/01153




REFERATSAKER 

0107/06
06/00713




GNR. 34 BNR. 13, TARANGER. SØKNAD OM DISPENSASJON FRÅ AREALDELEN AV KOMMUNEPLANEN OG PBL §17-2 - BUSTADHUS.

0108/06
06/00609




GNR. 63, BNR. 41, BLÆNES. SØKNAD OM DISPENSASJON FRÅ AREALDELEN AV  KOMMUNEPLANEN OG PBL §17-2 - BUSTADHUS.

0109/06
06/00736




GNR. 52 BNR. 39, NAUSTHELLER. SØKNAD OM DISPENSASJON FRÅ AREALDELEN AV KOMMUNEPLANEN - NAUST.

0110/06
06/00774




GNR. 26, BNR. 40, HILLE. SØKNAD OM DISPENSASJON - FRITAK FRÅ AREALDELEN AV KOMMUNEPLANEN SITT PLANKRAV - 2 HYTTER.

0111/06
06/00771




GNR. 32, BNR. 62, SKÅR. SØKNAD OM DISPENSASJON FRÅ AREALDELEN AV  KOMMUNEPLANEN OG PBL §17-2 - FRITIDSHUS.

0112/06
06/01075




GNR. 50 BNR. 0001 NORDEIDE. AVLØPSPLAN. 

0113/06
06/00415




GNR.64 BNR. 4, VIK, NORDRE.  KLAGE PÅ DELEGERT VEDTAK SAK 0240/06 

Storebø, 26.09.2006

(sign.)

​​​​​​​​​​​​​​​​​​__________________________

Helge Andre Njåstad

Leiar

SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/01154



GODKJENNING AV MØTEBOK FRÅ MØTE 14.09.2006

Saksnr :
Utval:
Møtedato.

0105/06
Planutval
03.10.2006

Rådmannen si tilråding:

Møteboka frå møte 14.09.2006 vert godkjent slik ho ligg føre.  
Saksdok :

Møtebok frå møte 14.09.2006  
Bakgrunn:

Møteboka frå møte i planutvalet 14.09.2006 er lagt ut på Austevoll kommune si heimeside, www.austevoll.kommune.no
  
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/01153



REFERATSAKER

Saksnr :
Utval:
Møtedato.

0106/06
Planutval
03.10.2006

Rådmannen si tilråding:

Vert lagt ved møteboka.  
Saksdok :

1.
Skriv frå fylkesmannen i Hordaland,v/Justis og forvaltningsavdelinga vedk. klage på tiltak, gnr. 43, bnr. 632, Eidsbøen.  
  
|  
SAKSFRAMLEGG.

Sakshandsamar: 
Randi Jensen
Arkiv: EIG gb 34/0013 

Arkivsaksnr.:
06/00713



GNR. 34 BNR. 13, TARANGER. SØKNAD OM DISPENSASJON FRÅ AREALDELEN AV KOMMUNEPLANEN OG PBL §17-2 - BUSTADHUS.

Saksnr :
Utval:
Møtedato.

0107/06
Planutval
03.10.2006

Rådmannen si tilråding:

”Planutvalet har vurdert søknad, motteke 26.06.06, om dispensasjon frå arealdelen av kommuneplanen sitt LNF-område utan avgjerder om utbygging, og frå pbl §17-2, 100-meters beltet langs sjøen. 

Planutvalet finn etter ei heilhetsvurdering at det kan gjevast dispensasjon for oppføring av inntil 3 bustadhus innanfor eit avgrensa område på gnr. 34, bnr. 13, Skår. Hvis det skulle bli aktuelt med oppføring av fleire bustader enn desse 3 første, vil dette utløyse eit krav om utarbeiding av reguleringsplan før ei vidare utbygging kan skje.

Vedtaket er heimla plan- og bygningslova § 7.

Saksdok :

1. Søknad om dispensasjon, motteke 26.06.06

· Situasjonskart

· Utsnitt frå arealdelen av kommuneplanen

2. Uttale frå Fylkesmannen i Hordaland, miljøvernavdelinga, motteke 06.09.06.

  Bakgrunn:

Søkjar/tiltakshavar: Nils Taranger søkjer om dispensasjon på gnr. 34, bnr. 13, Taranger.

Tiltak: Bustadhus.

Arealdelen til kommuneplanen:  Omsøkte tiltak ligg i LNF-område utan bestemmelsar om spreidd utbygging.  

Plan- og bygningslova §17-2: Tiltaket er lokalisert innanfor 100-metersbeltet langs sjøen.

Grunngjeven søknad om dispensasjon frå søkjar:

”Eg søkjer hermed om løyve til å få omdisponera LNF området til spreidd bustadbygging på gnr. 34, bnr. 13, sør for min eigedom i utmarka. Eg har fått førespurnad frå ein sambygding om å få kjøpa ei bustadtomt i Sørmarka der min eigedom grensar til dyrka mark. Sjå vedlagde skisse. Eg synes dette ynskje var posititvt, og lovde å søkje om dispensasjon for å tilretteleggja for 3 – 4 bustader…”

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

· Austevoll kommune, v/brannsjefen

Den 06.09.06 mottok kommunen uttale i samband med dispensasjonssøknaden frå Fylkesmannen i Hordaland, miljøvernavdelinga.

Fylkesmannen i Hordaland, miljøvernavdelinga skriv bl.a. følgjande i uttalen sin:

”…Fylkesmannen kan, ut i frå dei sakspapira vi har fått, ikkje sjå at saka er godt nok opplyst for at kommunen eller andre fagstyremakter kan take ei avgjersle i denne saka. Det er eit kommunalt ansvar å sjå til at saka er godt nok opplyst, og å vurdere om dei moment som taler for saka veier tyngre enn dei momenta som talar i mot å gje dispensasjon. Vi meiner at det omsøkte tiltaket må konkretiserast meir. Slik det ligg føre no så kan tiltaket bli av eit slikt omfang, og vil ha så store konsekvensar på sine omgjevnader at det fører til reguleringsplikt. 

Fylkesmannen kan i denne saka ikkje sjå at det vert lagt fram ”særleg grunn” for at det skal kunne gjevast dispensasjon frå kommuneplanen. Ut i frå dette vil vi difor rå i frå at det vert gjeve dispensasjon…”.

Fylkesmannen ber om å få oversendt Planutvalet sitt vedtak for klagevurdering.

Vurdering:

Området det blir søkt om dispensasjon for ligg like i nærleiken av LNF-”ja”-område der det ligg føre avgjerder om spreidd utbygging. I tillegg til dette eksisterar det fleire bustadhus i det LNF-”nei”-området det no blir søkt om dispenasjon for. Administrasjonen ser derfor på omsøkte tiltak, som ei naturleg fortetting i eit allereie etablert bustadområde. Området blir heller ikkje lengre nytta til landbruksføremål. 

Avstanden frå omsøkte eigedom til sjøen er ca 90 meter. Administrasjonen kan derfor ikkje sjå at omsøkte tiltak vil koma i konflikt med ålmenta sine interesser i 100-metersbeltet langs sjøen.

Fylkesmannen i Hordaland, miljøvernavdelinga, skriv i uttalen sin at dei ikkje finn at saka tilstrekkeleg opplyst til at dei kan ta noko avgjerd i saka slik ho ligg føre no. Dei meinar at omsøkte dispensasjon kan bli av eit så stort omfang, og at det kan få så store verknader på omgjevnadene at det kan føre til reguleringsplikt. Så langt administrasjonen har funnet så vil det aktuelle byggeområdet utgjere ca 4000 m2. Det næraste punktet frå parsellen til sjøen vil vere ca 90 meter. Området er ikkje av landbruksmessig interesse lenger. Administrasjonen er delvis enig med Fylkesmannen i at for mange bustadhus i området utan at området blir regulert kan føre til store verknader for omgjevnadene. Derfor ser administrasjonen for seg at ein i denne omgong kan gje dispensasjon for inntil 3 bustader, men hvis det blir aktuelt med fleire bustader enn dette vil dette utløyse krav om reguleringsplikt før vidare utbygging kan skje. Både det no omsøkte området og området rundt, er ellers særs attraktivt som byggjeland for bustadhus. Administrasjonen vil derfor rette ei oppmoding til fleire grunneigarar i dette området, om å gå i lag og vurdere om eit endå større område bør regulerast til bustadføremål.     

Administrasjonen rår derfor Planutvalet til at det blir gjeve dispensasjon frå arealdelen av kommuneplanen, samt frå pbl §17-2 for oppføring av inntil 3 bustadhus på gnr. 34, bnr. 13, Taranger. 

Planutvalet sitt vedtak vil bli oversendt Fylkesmannen i Hordaland, miljøvernavdelinga for klagevurdering.

SAKSFRAMLEGG.

Sakshandsamar: 
Randi Jensen
Arkiv: EIG gb 63/0041 

Arkivsaksnr.:
06/00609



GNR. 63, BNR. 41, BLÆNES. SØKNAD OM DISPENSASJON FRÅ AREALDELEN AV KOMMUNEPLANEN OG PBL §17-2 - BUSTADHUS.

Saksnr :
Utval:
Møtedato.

0108/06
Planutval
03.10.2006

Rådmannen si tilråding:

”Planutvalet har vurdert søknad om dispenasjon, motteke 02.08.06, for oppføring av bustadhus på gnr 63, bnr. 41, Blænes. Det blir søkt om dispensasjon frå arealdelen av kommuneplanen sitt LNF-område utan avgjerder om utbygging, og frå pbl §17-2, 100-meters beltet langs sjøen.. Planutvalet finn etter ei heilhetsvurdering at det ligg føre særlege grunnar til at det blir gjeven dispensasjon for omsøkte tiltak.

Grunngjeving: Omsøkte bustadhus skal førast opp på ein parsell, som ligg like utanfor LNF-”ja”-området, og det må derfor sjåast på som ei fortetting i eit allereie etablert bustadområde. Området mellom parsellen og sjøen er særs bratt og ulendt, og blir dermed ikkje nytta som tur- og friluftsføremål for ålmenta. 

Vedtaket er heimla i kommuneplanen og plan- og bygningslova §§ 7.

Saksdok :

3. Søknad om dispensasjon, motteke 02.08.06

· Situasjonskart

· Utsnitt frå arealdelen av kommuneplanen

4. Uttale frå Fylkesmannen i Hordaland, miljøvernavdelinga, datert 20.08.06.

  Bakgrunn:

Søkjar/tiltakshavar: På vegne av tiltakshavar Kristian Blænes søkjer føretaket Blænes Bygg AS om dispensasjon på gnr. 63, bnr. 41, Blænes.

Tiltak: Bustadhus.

Arealdelen til kommuneplanen:  Omsøkte tiltak ligg i LNF-område utan bestemmelsar om spreidd utbygging.  

Plan- og bygningslova §17-2: Tiltaket er lokalisert innanfor 100-metersbeltet langs sjøen.

Grunngjeven søknad om dispensasjon frå søkjar:

Denne parsellen er tidlegare skilt uts som bustadtomt. Området er bebygd med bustadhus. Avstanden til sjø er over 100 meter målt i terrenget. Området mellom tomta og sjøen er særs bratt og uframkommeleg.

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

· Austevoll kommune, v/brannsjefen

Søknad om dispensasjon blei sendt på uttale til høyringsinstansane den 14.08.06. Høyringsinstansane hadde då 4 veker på seg til å kome med uttale til søknaden. Den 20.09.06 mottok kommunen uttale til dispensasjonssøknaden frå Fylkesmannen i Hordaland, miljøvernavdelinga, datert 19.09.06. Då uttalefristen er utgått, og fylkesmannen ikkje har søkt om forlenga uttalefrist, vel administrasjonen å sjå vekk frå denne uttalen. 

Vurdering:

Administrasjonen finn etter ei vurdering å rå Planutvalet til at det blir gjeve dispensasjon frå arealdelen av kommuneplanen sitt LNF-”nei”-område, og plan- og bygningslova § 17-2, for oppføring av bustadhus på gnr. 63, bnr. 41, Blænes. Grunngjevinga for dette er at parsellen, som omsøkte bustadhus skal førast opp på, grensar like inn til LNF-”ja”-område. Området er bebygd med bustahus, og omsøkte tiltak må derfor sjåast på som ei fortetting i eit allereie etablert bustadmiljø. 

Iflg ansvarleg søkjar ligg omsøkte tiltak 100 meter frå sjøen, målt i terrenget. Området mellom tomta og sjøen er særs bratt og ulendt, og det blir dermed ikkje nytta som som tur- og friluftsføremål for ålmenta. 

Vedtaket vil bli oversendt Fylkesmannen i Hordaland, miljøvernavdelinga, til orientering.

SAKSFRAMLEGG.

Sakshandsamar: 
Randi Jensen
Arkiv: EIG gb 52/0039 

Arkivsaksnr.:
06/00736



GNR. 52 BNR. 39, NAUSTHELLER. SØKNAD OM DISPENSASJON FRÅ AREALDELEN AV KOMMUNEPLANEN - NAUST.

Saksnr :
Utval:
Møtedato.

0109/06
Planutval
03.10.2006

Rådmannen si tilråding:

”Planutvalet har vurdert søknad om dispenasjon, motteke 29.06.06, for oppføring av naust gnr. 52, bnr. 39, Naustheller. Det blir søkt om dispensasjon frå arealdelen av kommuneplanen sitt utbyggingsområde for fritidsbustader, samt frå 25 metersgrensa til sjø. Planutvalet finn etter ei heilhetsvurdering at det ligg føre særlege grunnar til at det kan gjevast dispensasjon for omsøkte tiltak.

Grunngjeving: Omsøkte naust skal førast opp i eit etablert utbyggingsområde for fritidsbustader, der det er ført opp mange hytter og naust i sjøkanten.. I tillegg til dette er terrenget der naustet skal førast opp brattlendt og utilgjengeleg, og det blir av den grunn ikkje nytta som turterreng og til friluftsføremål av ålmenta. 

Vedtaket er heimla i plan- og bygningslova § 7.

Saksdok :

5. Søknad om dispensasjon, motteke 29.06.06

· Situasjonskart

· Utsnitt frå arealdelen av kommuneplanen

6. Uttale frå Fylkesmannen i Hordaland, miljøvernavdelinga, motteke 05.08.06.

  Bakgrunn:

Søkjar/tiltakshavar: Øystein Schjetne søkjerom dispensasjon på gnr. 52, bnr. 39, Naustheller.

Tiltak: Naust.

Arealdelen til kommuneplanen:  Omsøkte tiltak ligg i byggjeområde for fritidsbustader.  

Plan- og bygningslova §17-2: Omsøkte naust ligg innanfor 25 metersgrensa frå sjøen, jf arealdelen til kommuneplanen sitt spesielle avstandskrav til sjø i utbyggingsområder.

Grunngjeven søknad om dispensasjon frå søkjar:

Tiltakshavar grunngjev dispensasjonssøknaden med at nausttomta ligg i ein poll med fleire andre naust og hytter liggjande i sjøkanten. Like ved sida av nausttomta ligg det og eit industriområde. Det vesle som er av ubygd terreng i nærleiken av nausttomta er ulendt og vanskeleg tilgjengeleg for turbruk og fritidsføremål.

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

· Austevoll kommune, v/brannsjefen

Den 05.08.06 mottok Austevoll kommune uttale i samband med dispensasjonssøknaden frå Fylkesmannen i Hordaland, miljøvernavdelinga. 

Fylkesmannen kjem med bl.a. følgjande uttale til søknaden:

”…Fylkesmannen kan i denne saka ikkje sjå at det vert lagt fram ”særleg grunn” for at det skal kunne gjevast dispensasjon frå kommuneplanen og eventuelt fråvike intensjonane bak §17-2 i plan- og bygningslova.

Ut i frå dette meiner Fylkesmannen i Hordaland at eit vedtak om å gje dispensasjon i denne saka vil kunne føre til at regionale eller nasjonale verdiar vert råka. Vi er og redd for at eit vedtak i denne saka vil kunne føre til presedensverknad for andre utbyggingsområder i Austevoll. Vi vil derfor rå i frå at det vert gjeve dispenasjon”.

Fylkesmannen ber om å få oversendt Planutvalet sitt vedtak til klagevurdering.

Vurdering:

Fylkesmannen i Hordaland, miljøvernavdelinga, skriv i sin uttale at dei vil rå i frå at det blir gjeve dispensasjon for oppføring av naust i dette området. Grunnen er at dei er redde for at innvilging av dispensasjon i denne saka vil føre til at regionale og nasjonale verdiar vert råka, og at det kan føre til ein presedensverknad for andre utbyggingsområder. 

Til dette vil administrasjonen svare, at området omsøkte naust skal førast opp i, allereie er ganske tett utbygd både når det gjeld naust og fritidsbustader i sjøkanten. I og med at området er såpass tett utbygd med hytter og naust, kan ikkje administrasjonen sjå at det å innvilge ein denne dispensasjonssøknaden, vil føre til presedensverknad av i samband med eventuelle dispensasjonssaker i andre utbyggingsområder. I tillegg til dette er terrenget i sjøkanten av dette området brattlendt og utilgjengeleg, og området blir derfor ikkje nytta som turterreng og til fritidsføremål av ålmenta. 

Med ovanståande grunngjeving vil administrasjonen derfor rå Planutvalet til at det blir gjeve dispensasjon frå arealdelen av kommuneplanen sitt utbyggingsområde for fritidsbustader, samt frå 25 metersgrensa frå sjøen i samband med ønskje om oppføring av naust på gnr. 52, bnr. 39, Naustheller. 

SAKSFRAMLEGG.

Sakshandsamar: 
Randi Jensen
Arkiv: EIG GB 26/0040 

Arkivsaksnr.:
06/00774



GNR. 26, BNR. 40, HILLE. SØKNAD OM DISPENSASJON - FRITA FRÅ

AREALDELEN AV KOMMUNEPLANEN SITT PLANKRAV - 2 HYTTER.

Saksnr :
Utval:
Møtedato.

0110/06
Planutval
03.10.2006

Rådmannen si tilråding:

”Planutvalet har vurdert søknad om dispenasjon, motteke 06.07.06, for oppføring av 2 fritidshus på gnr 26, bnr. 40, Hille. Det blir søkt om dispensasjon frå arealdelen av kommuneplanen sitt krav om utarbeiding av reguleringsplan, samt frå og frå pbl §17-2, 100-meters beltet langs sjøen. 

Planutvalet finn etter ei heilhetsvurdering at det ligg føre særlege grunnar til at det kan gjevast dispensasjon for oppføring av dei to fritidsbustadane. Planutvalet stiller som krav at hyttene må trekkjast så langt vekk frå strandlina som det er mogeleg for å plassere hyttene.

Grunngjeving:

Grunneigarane har kun planar om oppføring av to hytter på denne store parsellen.Hvis det seinare blir sendt inn ein tredje byggjesøknad vil dette føre til at området må regulerast før vidare utbygging kan skje. 

Vedtaket er heimla i kommuneplanen og plan- og bygningslova §§ 7.

Saksdok :

7. Søknad om dispensasjon, motteke 06.07.06

· Situasjonskart

· Utsnitt frå arealdelen av kommuneplanen

8. Uttale frå Fylkesmannen i Hordaland, miljøvernavdelinga, motteke  05.08.06.

  Bakgrunn:

Søkjar/tiltakshavar: Jan Peder Kleppe søkjer om dispensasjon på gnr. 26, bnr. 40, Hille.

Tiltak: Oppføring av to fritidsbustader.

Arealdelen til kommuneplanen:  Omsøkte tiltak ligg i eit område som er avsett til framtidig utbyggingsområde for fritidsbustader, men iflg arealdelen av kommuneplanen blir det krevd at området må regulerast før ei slik utbygging kan skje.  

Plan- og bygningslova §17-2: Tiltaket er lokalisert innanfor 100-metersbeltet langs sjøen.

Grunngjeven søknad om dispensasjon frå søkjar:

Tiltakshavar/grunneigarane av den ca 75 mål store parsellen ønskjer å få føre opp 2 hytter på ein liten del av denne eigedomen. Dei ønskjer begge at denne eigedomen også i framtida skal framstå så naturleg og urørt som mogeleg. Grunneigane har ikkje planar om at det skal førast opp fleire hytter i dette området. Det blir derfor søkt om fritak frå arealdelen av kommuneplanen sitt krav om utarbeiding av reguleringsplan for dette området.

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

· Austevoll kommune, v/brannsjefen

Den 05.08.06 mottok Austevoll kommune uttale i samband med dispensasjonssøknaden frå Fylkesmannen i Hordaland, miljøvernavdelinga. 

Fylkesmannen skriv bl.a. følgjande i uttalen sin:

 ”…Fylkesmannen meiner at det omsøkte tiltaket vil kunne føre til at ein får ein lite formålstenleg arealbruk, som ikkje tek omsyn til ein heilskapleg utvikling/arealbruk i det avsette utbyggingsområdet. Vi meiner difor at det er viktig at ein eventuell utvikling/ utbygging i dette området må skje i medhald av ein godkjend reguleringsplan. 

Fylkesmannen kan i denne saka ikkje sjå at det vert lagt fram ”særleg grunn” for at det skal kunne gjevast dispensasjon frå kommuneplanen og eventuelt fråvike intensjonane bak §17-2 i plan- og bygningslova. Ut i frå dette meiner Fylkesmannen i Hordaland at eit vedtak om å gje dispensasjon i denne saka vil kunne føre til at regionale eller nasjonale verdiar vert råka. Vi vil difor rå i frå at det vert gjeve dispensasjon”. 

Fylkesmannen ber om å få oversendt Planutvalet sitt vedtak for klagevurdering.

Vurdering:

Administrasjonen finn etter ei vurdering å rå til at det blir gjeve dispensasjon frå arealdelen av kommuneplanen og plan- og bygningslova § 17-2 i denne saka. Grunngjevinga for dette er at det kun er planar om oppføring av 2 hytter på denne relativt store parsellen. Administrasjonen er likevel innforstått med at sjølv om det ikkje føreligg konkrete planar om vidare hytteutbygging i dette området no, kan det bli aktuelt med fleire hytter seinare. Ein vil derfor gå inn for at det blir gjeve fritak for krav om regulering for dei 2 første hyttene, men ved innsending av ei eventuell tredje byggesak, vil dette utløyse kravet om at området må regulerast før ei vidare utbygging kan skje.  

Administrasjonen kan elles tilrå, at det blir gjeve dispenasjon for at hyttene kan førast opp innanfor 100-metersbeltet langs sjøen. Dette fordi det er vanskeleg å byggje hytter på denne parsellen, utan å  kome i konflikt med 100-metersbeltet langs sjøen. Hyttene skal likevel trekkjast så langt vekk frå sjøen som det er mogeleg å plassere hyttene innanfor parsellen, aller helst 80-90 meter vekk frå strandlina. 

Administrasjonen er av den oppfatning at det å gje fritak for plankrav for dei 2 første  fritidsbustadane no, ikkje vil føre til vanskar, eller leggje nokon hindringar i vegen, i samband med ein eventuell planprosess seinare.  

Vedtaket vil bli oversendt Fylkesmannen i Hordaland, miljøvernavdelinga for klagevurdering.

SAKSFRAMLEGG.

Sakshandsamar: 
Randi Jensen
Arkiv: EIG gb 32/0062 

Arkivsaksnr.:
06/00771



GNR. 32, BNR. 62, SKÅR. SØKNAD OM DISPENSASJON FRÅ AREALDELEN AV 

KOMMUNEPLANEN OG PBL §17-2 - FRITIDSHUS.

Saksnr :
Utval:
Møtedato.

0111/06
Planutval
03.10.2006

Rådmannen si tilråding:

”Planutvalet har vurdert søknad om dispenasjon, motteke 04.07.06, for oppføring av bustadhus på gnr 32, bnr. 62, Skår. Det blir søkt om dispensasjon frå arealdelen av kommuneplanen sitt LNF-område utan avgjerder om utbygging, og frå pbl §17-2, 100-meters beltet langs sjøen.. 

Planutvalet finn at det ligg føre særlege grunnar til at det blir gjeven dispensasjon for omsøkte tiltak. Planutvalet vil presisere at hvis det skulle bli aktuelt med oppføring av endå fleire fritidsbustader i området, vil dette utløyse krav om utarbeiding av reguleringsplan, eller at arealføremålet må endrast til område for fritidsbustader i samband med ei ny rullering av arealdelen av kommuneplanen før vidare utbygging kan skje. 

Vedtaket er heimla i plan- og bygningslova §§ 7.

Saksdok :

9. Søknad om dispensasjon, motteke 04.07.06

· Situasjonskart

· Utsnitt frå arealdelen av kommuneplanen

10. Uttale frå Fylkesmannen i Hordaland, miljøvernavdelinga, motteke 05.09.06.

11. Brev frå Fylkesmannen i Sogn og fjordane, vedk. avgjerd i klagehandsaming i samband med dispensasjonssøknad på nabotomta, motteke 17.12.01

  Bakgrunn:

Søkjar: Anja Stenevik Totland og Olav Stenevik søkjer om dispensasjon på gnr. 32, bnr. 62, Skår.

Tiltak: Fritidsbustad.

Arealdelen til kommuneplanen:  Omsøkte tiltak ligg i LNF-område utan bestemmelsar om spreidd utbygging.  

Plan- og bygningslova §17-2: Tiltaket er lokalisert innanfor 100-metersbeltet langs sjøen.

Grunngjeven søknad om dispensasjon frå søkjar:

Tiltakshavar grunngjev dispensasjonssøknaden med at det i år 2002 blei gjeve dispensasjon for oppføring av hytte på nabotomta (bror til tiltakshavar). Denne eigedomen ligg kloss opptil parsellen det no blir søkt dispensasjon for. Tiltakshavar oppgjev også at området der omsøkte fritidshus skal førast opp, ikkje blir nytta av ålmenta til friluftsføremål. Grunnen til dette er at det ligg eit stort friluftsområde i nærleiken, som blir nytta av ålmenta. 

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

· Austevoll kommune, v/brannsjefen

Den 05.09.06 mottok kommunen uttale til dispenasjonssøknaden frå Fylkesmannen i Hordaland, miljøvernavdelinga

Fylkesmannen skriv m.a følgjande i uttalen sin: 

”…Det vert i saksutgreiinga vist til ei sak på nabotomta (gnr. 32, bnr. 61) der det etter klage frå Fylkesmannen i Hordaland vart gjeve dispensasjon for oppføring av fritidsbustad etter handsaming hjå Fylkesmannen i Sogn og fjordane. Når denne saka vert nytta som grunngjeving for å tillate oppføring av fritidsbustad på den no omsøkte parsellen, så vil Fylkesmannen i Hordaland peike på at Fylkesmannen i Sogn og fjordane presisiserte fylgjande i sitt vedtak i denne saka; ”Dersom det skulle bli aktuelt for kommunen å opne for fleire fritidsbustader i strandsona her, forventar vi at kommunen avklarar dette gjennom kommuneplanen sin arealdel.”

Fylkesmannen kan ikkje sjå at Austevoll kommune har gjort ei slik avklaring i kommuneplanrulleringa som no er sluttført. Vi kan heller ikkje sjå at det vert lagt fram ”særleg grunn” for at det skal kunne gjevast dispensasjon i frå kommuneplanen og frå §17-2 i plan- og bygningslova. Ut i frå dette vil vi rå frå at det vert gjeve dispensasjon.”

Fylkesmannen ber om å få oversendt Planutvalet sitt vedtaket for klagevurdering.

Vurdering:

Administrasjonen finn etter ei vurdering å rå til at det blir gjeve dispensasjon frå arealdelen av kommuneplanen og plan- og bygningslova § 17-2 i denne saka. Grunngjevinga for dette er at Settesfylkesmannen i Sogn og fjordane i 2001 vedtok i ei klagesak å gje dispensasjon for oppføring av fritidshus på nabotomta (sjå vedlagte skriv frå Fylkesmannen i Sogn og fjordande motteke 17.12.01). I si avgjerd peika Settesfylkesmannen på at området der omsøkte fritidshus skulle førast opp, ikkje er særleg attraktivt område for ålmenn ferdsel frå sjøsida, då det rett ut i skjærgården frå den omsøkte tomta ligg eit stort, flott friluftsområde der det og er ordna med fortøying for båtar. 

Staden kor omsøkte fritidsbustad er tenkt ført opp ligg mellom 2 eksisterande hytter. Det er derfor ikkje snakk om at omsøkte tiltak vil føre til ei utviding av bebygd areal i det område som blir nytta til fritidsbustader. I tillegg til dette ligg det fleire eksisterande hytter i området. 

Dette gjer at området i dag framstår som vesentleg utbygd og dermed lite eigna for bruk av ålmenta. 

Fylkesmannen i Hordaland hevdar i uttalen sin, motteke 05.09.06 at Fylkesmannen i Sogn og fjordane sitt vedtak i den andre dispensasjonssaka ikkje kan sjåast på som ”særlege grunnar” for å gje dispensasjon for dette tiltaket. Dette knyttar dei opp mot at kommunen ikkje har avklart arealbruken (avsett dette område til fritidsbustader) i samband med kommuneplanrulleringa. Administrasjonen si grunngjeving for dette ikkje er gjort, er at det i mellomtida mellom då den forrige dispenasjonen var gjeve og no, ikkje har har vore noko interesse for å byggje fleire hytter i dette området. Administrasjonen er heller ikkje kjend med at det ligg føre fleire planar om oppføring av fritidsbustader i dette området.

Administrasjonen vil likevel peike på at hvis det seinare skulle bli aktuelt å byggje endå fleire hytter i dette området, må området enten regulerast, eller at arealbruken i området må avklarast i samband med seinare rullering av kommuneplanen.

Planutvalet sitt vedtak vil bli oversendt Fylkesmannen i Hordaland, miljøvernavdelinga, for klagevurdering. 

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 50/0001 

Arkivsaksnr.:
06/01075



GNR. 50 BNR. 0001 NORDEIDE. AVLØPSPLAN.

Saksnr :
Utval:
Møtedato.

0112/06
Planutval
03.10.2006

Rådmannen si tilråding:

Det faste utval for plansaker vedtek at den innsendte avløpsplanen frå Plan Consult AS vedkommande utslepp frå regulert området for bustadfelt og industriområde på gnr. 50, bnr. 1, Nordeide blir sendt ut på høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostast av tiltakshavar.

  
Saksdok :

1. Søknad om utsleppsløyve, dat. og motteke 11.09.06

2. Situasjonsplan for leidningstrasèen, prosj.nr. 3103A, teikn nr. 501, dat.06.09.06

3. Oversiktskart prosj.nr. 3103A, teikn.nr. 502, dat. 07.09.06

4. Utsnitt av kystsoneplanen

5. Utsnitt av hovudplan for avløp

Bakgrunn:

På vegne av Arne Nordeide søkjar Plan Consult AS om utsleppsløyve for bustadfelt og industriområde på del av gnr. 50, bnr. 1, Nordeide. Utsleppet er prosjektert for 19 bustader tilsvarande 76 PE og for industriområdet er planlagt utslepp etter lokal forskrift §§ 10 og 5. 

Kommunestyret har mynde til å gje løyve til utslepp for opptil 1000 personekvivalentar (PE). Før kommunestyret fattar vedtak skal søknaden sendast til høyring hos berørte instansar og leggjast ut til offentleg ettersyn i samsvar med forskrift om sakshandsaming etter forureningslova. 

Sakshandsaminga fylgjer om lag same gong som ei reguleringsplan. Etter offentleg høyring vil administrasjonen gå igjennom dei innkomne merknadene og laga ei innstilling til Planutvalet.  Planutvalet vedtek så ei innstilling til endeleg vedtak i Kommunestyret.  Kommunestyret sitt vedtak kan påklagast til Fylkesmannen.     
  
Vurdering:

Det er søkt om utsleppsløyve frå 19 bustader og eit industribygg.

Avløpsvatnet skal reinsast gjennom 1 stk trekamra slamavskiljar med eit våtvolum på  45 m3 i bustadfeltet og ein eigen slamavskiljar med eit våtvolum på 4 m3 i industriområdet.

Frå utsleppskummen skal avløpsvatnet pumpast gjennom 63 mm leidning, ca 500 meter, til 30 m djupn, jfr. oversiktskart. 

Utsleppspunktet ligg i kvit sone i lokal forskrift. Dvs. at me i utgangspunktet reknar dette for å vere ein god resipient. 

Det kan vere aktuelt å stille krav til utsleppsløyvet,  t.d.: 

· Resipientgranskingar

· Prøvetaking,rapportering

· Drift og vedlikehald av anlegget

· Tømefrekvens

Dette vil administrasjonen utgreie når merknader frå høyringsrunden ligg føre.

Rådmannen rår til at den innsendte avløpsplanen frå Plan Consult AS blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova.   
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 64/0004 

Arkivsaksnr.:
06/00415



GNR.64 BNR. 4, VIK, NORDRE.  KLAGE PÅ DELEGERT VEDTAK SAK 0240/06

Saksnr :
Utval:
Møtedato.

0240/06
Planutval
22.05.2006

0113/06
Planutval
03.10.2006

Rådmannen si tilråding:

” Det faste utval for plansaker har vurdert klaga frå tiltakshavar og finn å ta klaga delvis til følgje.

Naustet skal ha ei enklare utforming, uten ark, store vindusflater og altan.  Bygningen skal tilpassast den eksisterande bygningsmassen.

Planutvalet godkjenner ei høgd inntil 7 meter.   Det må takast omsyn til at bygningen er eit næringsbygg og at netto romhøgd bør aukast til 2,7 meter med maks 2 etasjar”.

Saksdok :

1. Klage på delegert vedtak sak PLA 0240/06

Bakgrunn:

Administrasjonen gav i sitt vedtak av 22.05.06, sak PLA 0240/06 løyve til å føre opp eit næringsnaust med ei mønehøgd inntil 6,5 meter. Naustet skulle ha færre vinduer og mindre altan. Det var søkt om eit bygg med mønehøgd på 7,845 meter. 

Tiltakshavar påklagar den 18.07.06 delegert vedtak sak PLA 0240/06, datert 22.05.06.
Vurdering:

Tiltakshavar klagar på delegert vedtak sak 0240/06, datert 22.05.06. 

Kommunen mottok klaga 8 veker etter at vedtaket var sendt ansvarleg søkjar med kopi til tiltakshavar.  Det er ikkje søkt kommunen om å få klagefristen forlengt.  

Når administrasjonen sender ut eit vedtak går dette til ansvarleg søkjar med kopi til tiltakshavar. Skjemaet melding om rett til å klage over forvaltningsvedtak følgjer orginalvedtaket, det er ikkje vanleg å sende kopi til tiltakshavar.

Etter rådmannen si vurdering av saka i delegert vedtak sak PLA 0240/06, dat. 22.05.06 fann ein å gi samtykke til tiltaket på vilkår av at det vart redusert antal vinduer i 2. høgda samt at altanen vart redusert.  I tillegg måtte mønehøgda seinkast frå 7,845 meter til 6,5 meter.

Føresegna til arealdelen av kommuneplanen har ikkje klare retningsliner for korleis eit næringsbygg knyta til sjø og jordbruk skal utformast, men bygningane bør plasserast med best mogeleg tilpassing til terrenget og ha ei enkel utforming.  

Tiltakshavar peiker i si klage på at han er fiskar og bonde og har trong for eit større naust for næringsverksemd knyta til sjø og jordbruk. 

Parsellen ligg innanfor reguleringsplan for del av Vik – Vikevåg og er i tilknyting til hovudbruket.

Søknaden viser at naustet er planlagt i 2 etasjer m/hems, eit bebygd areal på 69 m2 og  brukareal på 114 m2.

Administrasjonen var på synfaring i naustområdet.

Det planlagte naustet ligg i ein naustvåg med til dels små naust i ulik fasong og høgd. Næringsnaustet skal plasserast mellom ei rekkje mindre naust der høgda er noko lågare enn det tiltakshavar søkjer om.

Synfaringa viser at eksisterande naust i området har ei enkel utforming tilpassa omgjevnaden.  Omsøkte naust vil etter administrasjonen si vurdering skilje seg mykje ut i forhold til eksisterande bygningsmasse og vil heller ikkje vere tilpassa formålet som næringsbygg.

Eitkvart byggverk skal ha planløsning og størrelse som er egna til formålet. Romhøgda skal tilpasses rommets størrelse og funksjon. 

Arbeidsbygning skal ha planløysing, størrelse og fordeling av rom tilpassa behovet. 

Snitteikningane viser ei høgd i 1. og 2. etasje på 2,40. I teknisk forskrift  § 10-31 heiter det at  netto romhøgd i arbeidsrom ikkje bør vera under 2,7 m.

Det faste utval for plansaker må vurdere om klaga skal avvisast med henvisning til at klaga først vart framsett 8 veker etter at tiltakshavar mottok vedtaket frå kommunen.  

Finn planutvalet å ta klaga opp til vurdering bed administrasjonen utvalet ta omsyn til dei tekniske retningslinene i teknisk forskrift § 10-31.

Det faste utval for plansaker finn å ta klaga til handsaming.

Tiltakshavar skriv i klaga si at han er både yrkesfiskar og sauebonde og har trong for eit større naust enn det administrasjonen gav løyve til.

Administrasjonen har vurdert tiltaket på nytt og ser tiltakshavar si trong for eit større naust enn det føresegna i kommuneplanen opnar opp for.

Tiltakshavar skriv i si klage at han ikkje kan gjere bruk av desse naustteikningane om han må seinka mønehøgda til 6,5 meter.

Kommunen vil oppmode tiltakshavar om at han ser på naustteikningane på nytt.  

Teikningane viser ikkje ein bygning med ei enkel utforming og etter kommunen si vurdering er ikkje naustet tilpassa den bruken tiltakshavar har tenkt.

Det er ikkje teke omsyn til netto romhøgd i næringsbygget.  Naustet har ark og fasaden viser store vindusflater og altan. 

Det faste utval for plansaker har vurdert klaga frå tiltakshavar og finn å ta klaga delvis til følgje.

Naustet skal ha ei enklare utforming, uten ark, store vindusflater og altan.  For at bygningen skal tilpassast den eksisterande bygningsmassen kan ikkje planutvalet godkjenne ei mønehøgd over 7 meter.  For at bygningen skal ha rette takvinkelen må og gesimshøgda seinkast.   Det må takast omsyn til at dette er eit næringsbygg og at netto romhøgd bør aukast til 2,7 meter med maks 2 etasjar.

